
ᐆᒧᖓ 
 
 

ᑐᑭᓯᒋᐊᕈᑦ:  X       ᐃᓱᒪᓕᐅᕈᑕᐅᔪᖅ:  
 
ᐱᔾᔪᑎᖓ: ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ (NWMB) ᐱᔪᒪᓚᐅᖅᑐᑦ ᑐᑭᓯᒋᐊᕈᑎᓂᑦ 

ᓇᓪᓕᐊᓐᓂᑦ ᐃᓱᒪᕐᓴᓯᐅᓂᐊᕐᒪᖔᕐᒥᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᓂᑦ (TAH) ᑐᒑᓕᓐᓄᑦ, 
ᕿᓚᓗᒐᕐᓄᑦ ᐊᒻᒪ ᐊᐃᕕᕐᓄᑦ ᐊᒥᓲᓂᖏᑦ ᓇᒧᓐᖓᖃᑦᑕᕐᓂᖏᑦ ᓄᓇᕗᒻᒥ. 

 
ᓇᓗᓇᐃᔭᖅᓯᒪᓂᖏᑦ:  
 
ᖃᐅᔨᓴᖅᑎᓄᑦ ᖃᐅᔨᓴᖅᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪ ᐊᓯᖏᑦ ᖃᐅᔨᓴᖅᑏᑦ 
ᑕᑯᒃᓴᐅᑎᑦᑎᓯᒪᔪᑦ ᑐᒑᓖᑦ, ᕿᓚᓗᒐᐃᑦ ᐊᒻᒪ ᐊᐃᕖᑦ ᓄᓇᓕᒻᒥ ᐊᖑᓇᓱᑦᑕᐅᑦᑐᑦ ᐊᐃᔭᒃᑯᑦ 
ᓇᒧᓐᖓᕐᕕᒋᕙᑦᑕᖏᓐᓂ, ᐊᒻᒪ ᐅᐱᕐᖓᓵᒃᑯᓪᓗ ᐊᒻᒪ ᐅᑭᐊᒃᓵᒃᑯᑦ ᐅᑎᖅᑕᖃᑦᑕᑎᓪᓗᒋᑦ ᓄᓇᕗᒻᒥ ᐊᓯᖏᓐᓂᓗ. 
ᐅᐊᓐᓇᖓᓂ ᑕᓯᐅᔭᕐᔪᐊᑉ ᑑᒑᓖᑦ ᑲᑐᔾᔨᔭᐅᔪᑦ ᓄᓇᕕᒃᒥᐅᓄᑦ. ᕿᓚᓗᒐᐃᑦ ᐱᖓᓐᓇᖓᓂ -ᐅᐊᓐᓇᖓᓂ - 
ᓂᒋᖓᓂ (ᐊᒻᒪᓗᑦᑕᐅᖃᐃ ᔭᐃᒻᔅ ᐸᐃ ᐃᒪᖓ) ᑲᑐᔾᔨᔭᐅᔪᑦ ᓄᓇᕕᒻᒥᐅᓄᑦ. ᐃᓚᒋᔭᖏᑦ ᑲᓇᓐᓇᖓᓂ 
ᖁᑦᑎᑦᑐᒥᑦ ᐅᑭᐅᑕᖅᑐᒥᑦ - ᕿᑭᖅᑖᓘᑉ ᐃᒪᖓᓂ ᕿᓚᓗᒐᐃᑦ ᑲᑐᔾᔨᔭᐅᔪᓐᓇᖅᑐᑦ ᐊᑯᑭᑦᑐᕐᒥᐅᓄᑦ. ᐊᐃᕖᑦ 
ᐊᒥᓲᓂᖏᑦ ᑕᓯᐅᔭᕐᔪᐊᒥᑦ ᑲᑐᔾᔨᔭᐅᔪᑦ ᓄᓇᕕᒻᒥᐅᓄᑦ, ᐊᒻᒪ ᐊᐃᕖᑦ ᓴᖅᑭᖃᑦᑕᖅᑐᑦ ᕿᑭᖅᑖᓗᒻᒥᑦ ᐊᒻᒪ 
ᕿᑭᖅᑖᓘᑉ ᐃᒪᖓᓂ ᑲᑐᔾᔨᔭᐅᒻᒥᔪᑦᑕᐅᖅ ᐊᑯᑭᑦᑐᕐᒥᐅᓄᑦ. 
 
2004-ᒥᓂᑦ, ᑲᑎᒪᔨᕋᓛᑦ ᖃᓄᐃᓕᖓᓂᖏᓐᓂᑦ ᐆᒪᔪᐃᑦ ᐊᑦᑕᓇᖅᑐᒦᓐᓂᖏᓐᓂ ᑲᓇᑕᒥ (COSEWIC) 
ᐊᑐᓕᖁᔨᓕᓯᒪᔪᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᑲᓇᑕᒥ ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ ᑎᑎᕋᖅᑕᐅᓯᒪᓗᑎᑦ 
ᐊᑖᓂ ᑲᓇᑕᒥ ᐆᒪᔪᓂᑦ ᐊᑦᑕᓇᖅᑐᒦᑦᑐᓂᑦ ᒪᓕᒐᕐᒥᑦ (SARA). ᒫᓐᓇᐅᔪᒥᑦ, ᑎᑎᕋᖅᑕᐅᖃᑦᑕᕐᓂᖏᓐᓄᑦ 
ᐱᕙᓪᓕᐊᓂᖓ ᓇᓗᓇᐃᖅᑕᐅᓯᒪᔪᑦ SARA ᒪᓕᒐᖓᓂ ᐊᔾᔨᒌᓕᖅᑎᑕᐅᔪᑦ ᐃᓚᒍᑕᖏᓐᓂ ᓄᓇᑖᕈᒻᒥᑦ 
ᐊᖏᕈᑎᓂᑦ.  
 
ᑲᓇᑕᒥ -ᐊᑯᑭᑦᑐᓂ ᑲᑎᒪᔩᑦ ᐱᐅᖅᓱᐊᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᑐᒑᓕᓐᓂᑦ ᐊᒻᒪ ᕿᓚᓗᒐᕐᓂᑦ (JCNB) 
ᑲᑎᒪᖃᑦᑕᖅᑐᑦ ᐊᕐᕌᒎᒃ ᒪᕐᕉᒃ ᖄᖏᕋᐃᒻᒪᑎᒃ, ᐅᖃᐅᓯᖃᖅᑐᑦ ᐊᒻᒪ ᓴᖅᑭᑎᑦᑎᓪᓗᑎᑦ ᐊᐅᓚᑦᑎᔾᔪᑎᒃᓴᓂᑦ 
ᐊᑐᓕᖁᔭᐅᔪᓂᑦ ᑲᑐᔾᔭᐅᔪᓄᑦ ᑐᒑᓖᑦ ᐊᒻᒪ ᕿᓚᓗᒐᐃᑦ ᕿᑭᖅᑖᓘᑉ ᐃᒪᖓᓂ ᐊᕕᑦᑐᖅᓯᒪᔪᒥᑦ. ᓄᓇᕗᒻᒥ 
ᐃᓄᐃᑦ ᑭᒡᒐᖅᑐᐃᔩᑦ JCNB-ᑯᑦ ᑲᑎᒪᑎᓪᓗᒋᑦ ᑲᑎᒪᖃᑕᐅᖃᑦᑕᖅᑐᑦ. ᓄᓇᕗᒻᒥ ᐆᒪᔪᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᐃᒃᓯᕙᐅᑕᖓ ᑲᒥᓴᓇᐅᖃᑕᐅᔪᖅ JCNB-ᑯᓐᓂ. 
 
ᑲᓇᑕ ᐃᓚᒋᔭᐅᒻᒪᑦ ᑲᑎᒪᓂᐅᔪᒥᑦ ᓯᓚᕐᔪᐊᒥᑦ ᓂᐅᕐᕈᑎᑦᑎᖃᑦᑕᓂᕐᒧᑦ ᐊᑦᑕᓇᖅᑐᒦᑦᑐᓂᑦ ᐆᒪᔪᓂᑦ (CITES). 
CITES-ᕆᔪᓐᓇᐅᑎᓖᑦ ᖃᐅᔨᓴᕐᐸᑦᑕᑦ ᓯᓚᕐᔪᐊᒥᑦ ᓂᐅᕐᕈᑕᐅᕙᑦᑐᓂᑦ ᕿᓚᓗᒐᕐᓂᑦ, ᑐᒑᓕᓐᓂᑦ ᐊᒻᒪ ᐊᐃᕕᕐᓂᑦ 
ᐃᓱᒫᓘᑎᒋᔭᐅᓕᕐᓂᐊᖏᒃᑲᓗᐊᕐᒪᖔᖅ ᐱᐅᖅᓱᐊᓂᕐᖅ ᐱᔾᔪᑎᒋᓪᓗᒍ ᓂᐅᕕᐊᖑᖃᑦᑕᕐᓂᖏᓐᓄᑦ ᑲᓇᑕᐅᑉ 
ᓯᓚᑖᓄᑦ.   
 
ᒫᓐᓇᐅᔪᒥᑦ ᖃᓄᐃᓕᖓᓂᖓ:  
 
ᐃᒪᕐᒥᐅᑕᓕᕆᔨᒃᑯᑦᖃᐅᔨᓴᓂᕐᒧᑦ ᐅᖃᐅᔾᔨᒋᐊᕐᕕᖓ (CSAS) ᐱᔭᕇᖅᓯᓯᒪᔪᑦ ᒪᕐᕉᓐᓂᒃ ᐸᐃᑉᐹᓂᑦ 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔪᑦ ᐃᒪᕐᒥᐅᑕᓕᕆᔨᒃᑯᑦ ᖃᕋᓴᐅᔭᒃᑰᕈᑎᖓᒍᑦ. ᑖᒃᑯᐊ ᐸᐃᑉᐹᑦ ᐱᑕᖃᖅᑎᑦᑎᔪᑦ 
ᖃᐅᔨᓴᖅᑕᐅᓯᒪᔪᓂᑦᖅ ᖃᐅᔨᓴᓂᕐᒥᑦ ᐅᖃᐅᓯᕆᔭᐅᔪᓐᓇᖅᑐᑦ ᓂᕿᒃᓴᐅᓂᐊᖅᑐᓄᑦ ᐊᖑᓇᓱᓐᓂᕐᒥᑦ ᐃᒪᕐᒥᐅᑕᓂᑦ 
ᐆᒪᔪᓂᑦ ᓄᓇᕗᒻᒥ (NSA).   



 
ᖃᐅᔨᓴᓂᕐᒧᑦ ᐅᖃᐅᔨᒋᐊᓂᕐᒧᑦ ᐅᓂᒃᑳᖅ 2008/035 ** ᓴᖅᑭᑎᑦᑎᓚᐅᖅᑐᑦ ᑲᑎᑦᑐᒋᑦ ᔭᒐᑕᐅᖏᓪᓗᑎᑦ 
ᐆᒪᔪᖅᑕᐅᔪᓐᓇᖅᑐᑦ (TALC) ᖁᕝᕙᓯᓐᓂᖏᓐᓂᑦ ᐊᐅᔭᒃᑯᑦ ᕿᓚᓗᒐᐃᑦ ᑑᒑᓖᓪᓗ ᓇᔪᕐᐸᑦᑕᖏᓐᓂ 
ᐱᖃᓯᐅᑎᓪᓗᓂ ᓄᓇᕗᑦ. ᓄᓇᕗᒻᒥ ᕿᓚᓗᒐᐃᑦ ᐊᒻᒪ ᑐᒑᓖᑦ ᐃᓱᒪᒋᔭᐅᔪᑦ ᑐᑭᓯᒋᐊᕈᑎᒃᓴᖅᑕᖃᑦᑎᐊᖏᑦᑐᓂᑦ, 
ᐱᔾᔪᑎᒋᓪᓗᒍ ᑐᑭᓯᒋᐊᕈᑎᒃᓴᓂᑦ ᓄᑖᖑᔪᓂᑦ ᐱᑕᖃᖏᓗᐊᕐᓂᖓᓄᑦ ᖃᐅᔨᓴᖅᑕᐃᓐᓇᕆᓇᓱᓪᓗᒋᑦ. 
ᑕᐃᒪᐃᓐᓂᖓᓄᑦ, ᐃᒪᕐᒥᐅᑕᓕᕆᔨᒃᑯᑦ ᐊᑐᓚᐅᖅᑐᑦ ᖃᐅᔨᓴᕐᓂᒃᑰᖓᔪᓐᓇᖅᑐᑦ ᐲᖅᑕᐅᓂᖅ (PBR) 
ᒥᔅᓴᐅᓴᑦᑕᐅᔪᓂᑦ ᖃᐅᔨᓴᕐᕕᒋᓪᓗᓂᒋᑦ. PBR ᒥᔅᓴᐅᓴᑦᑕᐅᓯᒪᔪᑦ ᐊᒥᓲᓂᖏᓐᓄᑦ ᓇᓗᓇᐃᑦᓯᒪᔪᑦ ᑭᓪᓕᒋᔭᖏᑦ 
ᐃᓄᓐᓄᑦ ᑐᖁᑕᐅᖃᑦᑕᖅᑐᑦ (ᓲᕐᓗ ᑲᑎᑦᑐᒋᑦ ᐊᖑᓇᓱᑦᑕᐅᔪᑦ, ᓄᓗᐊᖅᓯᒪᔪᑦ, ᐊᒻᒪ ᐅᒥᐊᕐᔪᐊᓄᑦ ᐊᐳᖅᑕᐅᔪᑦ). 
ᐱᖃᓯᐅᑎᓂᐊᕐᓗᒍ ᓇᓗᓇᖅᑐᑦ ᑲᑎᑦᑐᒋᑦ ᐊᖑᓇᓱᑦᑕᐅᓂᕐᒧᑦ ᑐᖁᖃᑦᑕᖅᑐᑦ, ᑐᑭᓯᒋᐊᕈᑎ ᐅᓂᒃᑳᓕᐊᖑᔪᖅ 
ᐃᓚᒋᓪᓗᓂᐅᒃ ᖃᐅᔨᓴᖅᑕᐅᔪᖅ ᓄᓇᓕᒻᒥᐅᑕᓄᑦ ᐊᐅᓚᑦᑎᓂᕐᒥᑦ ᐱᓕᕆᐊᒥᑦ ᐊᑐᖅᑕᐅᓚᐅᖅᑐᖅ 
ᓴᖅᑭᑎᑦᑎᓪᓗᑎᑦ ᑲᑎᑦᑐᒋᑦ ᔭᒐᑕᐅᖏᓪᓗᑎᑦ ᐆᒪᔪᖅᑕᐅᔪᓐᓇᖅᑐᑦ (TALC) ᒥᔅᓴᐅᓴᑦᑕᐅᔪᑦ.  PBR 
ᒥᔅᓴᐅᓴᑦᑕᐅᔪᑦ ᐱᖃᓯᐅᔾᔨᖏᑦᑐᑦ ᐆᒪᔪᓂᑦ ᑐᖁᖃᑦᑕᕐᓂᖏᓐᓄᑦ ᓲᕐᓗ ᐃᓐᓇᐅᓗᐊᓕᖅᑐᑦ, ᐋᓐᓂᐊᕐᓇᐃᑦ, 
ᓯᒃᑯᔾᔭᐅᓃᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐆᒪᔪᓄᑦ ᓂᕆᔭᐅᕙᑦᑐᑦ.  
 
ᐊᔪᕐᓇᖅᑐᖅ ᓴᖅᑭᑎᑦᑎᔭᕆᐊᒃᓴᖅ ᐅᖃᐅᔨᒋᐊᕈᑎᓂᑦ ᐆᒪᔪᖅᑕᐅᔪᓐᓇᖅᑐᓂᑦ ᐊᐃᕕᕐᓂᑦ ᒫᓐᓇᐅᔪᒥᑦ (ᓯᑑᕙᑦ 
2008). ᐱᖃᓯᐅᔾᔭᐅᖏᑦᑐᖅ West Jones Sound, ᑐᓐᖓᕕᒋᔭᒃᓴᑦᑎᐊᕙᐅᔪᓂᑦ ᑐᑭᓯᒋᐊᕈᑎᓂᑦ ᐱᑕᖃᖏᒻᒪᑦ 
ᒥᔅᓴᐅᓴᓪᓗᒋᑦ ᐊᒥᓲᓂᖏᑦ. ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᖃᓚᐅᖅᓯᒪᖏᑦᑐᑦ ᓄᓇᕗᒻᒥ ᐊᐃᕖᑦ ᐊᒥᓲᓂᖏᑦ 
ᑕᓪᓕᒪᓂᑦ ᐊᕐᕌᒍᓂᑦ ᐊᒻᒪ ᒫᓐᓇᐅᔪᒥᑦ ᒥᔅᓴᐅᓴᑦᑕᐅᓯᒪᔪᖃᖏᑦᑐᖅ ᐱᖃᓯᐅᔾᔨᔪᓂᑦ ᐊᑕᖏᖅᑐᓂᑦ. ᑭᓯᐊᓂᓕ, 
ᐃᓚᖏᑦ ᐃᓄᐃᑦ ᓄᓇᓕᖏᑦ ᓇᓗᓇᐃᖅᓯᓯᒪᔪᑦ ᖃᑦᑏᓐᓇᕈᕆᐊᖅᓯᒪᓪᓗᑎᑦ ᐊᐃᕖᑦ. ᓄᑖᖑᓛᖑᔪᑦ 
ᒥᔅᓴᐅᓴᑦᑕᐅᓯᒪᔪᑦ ᐊᐃᕕᕐᓄᑦ ᐊᒥᓲᓂᖏᓐᓄᑦ ᐊᒻᒪ ᐊᐃᕕᖅᑕᐅᔪᓂᑦ ᑐᓴᖅᑎᑎᒃᑲᓐᓂᖃᑦᑕᕆᐊᓖᑦ 
ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᓚᐅᖅᑎᓐᓇᒋᓂᕿᒃᓴᐅᓂᐊᖅᑐᓂᑦ ᐆᒪᔪᖅᑕᐅᔪᓐᓇᖅᑐᓂᑦ ᖁᕝᕙᓯᓐᓂᖏᓐᓂ 
ᓄᓇᕗᒻᒧᑦ ᐊᐃᕕᕐᓄᑦ.   
 
ᖃᐅᔨᓴᖅᑕᐅᓂᖏᑦ:  
 
PBR ᐊᒻᒪ TALC ᒥᔅᓴᐅᓴᑦᑕᐅᔪᑦ ᐱᑕᖃᖅᑎᑕᐅᔪᑦ SAR 2008/035** ᑐᓐᖓᓂᖃᖅᑐᑦ ᖃᐅᔨᓴᖅᑏᑦ 
ᖃᐅᔨᓴᕈᑎᒥᓂᖏᓐᓄᑦ, ᐱᖃᓯᐅᔾᔨᖏᑦᑐᑦ ᐊᐅᓚᑦᑎᓂᕐᒥᑦ ᐃᓱᒪᒋᔭᐅᔪᓐᓇᖅᑐᓂᑦ ᐊᑦᑐᐊᓂᓖ ᐃᒻᒥᑰᖅᑐᓄᑦ 
ᐃᒪᕐᒥᐅᑕᓂᑦ ᐆᒪᔪᓂᑦ. NWMB-ᑯᑦ ᐃᓄᓐᓂᑦ ᐃᓚᐅᑎᑦᑏᓇᖅᑐᑦ ᐆᒪᔪᓂᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᓂᑦ 
ᓄᓇᕗᒻᒥ, ᓲᕐᓗ ᓴᖅᑭᖅᑎᑕᐅᓂᖏᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᕐᑐᑦ. ᐃᓄᓐᓂᑦ ᑲᑎᒪᑎᑦᑎᖃᑦᑕᖅᑐᑦ ᐃᓄᓐᓄᑦ 
ᐃᓱᒪᒋᔭᐅᒍᓐᓇᓂᐊᕐᒪᑕ  TAH ᕿᓚᓗᒐᕐᓄᑦ, ᑐᒑᓕᓐᓄᑦ ᐊᒻᒪ ᐊᐃᕕᕐᓄᑦ ᓄᓇᕗᒻᒥ,  ᐃᒪᕐᒥᐅᑕᓕᕆᔨᒃᑯᑦ 
ᐊᑐᐃᓐᓇᕈᐃᓂᐊᖅᑐᑦ ᑐᓂᔭᐅᓂᐊᖅᑐᒥᑦ ᐃᓱᒪᒋᔭᐅᓂᐊᖅᑐᓂᑦ ᓴᖅᑭᑎᑦᑎᓂᕐᒥᑦ ᓂᕿᒃᓴᓄᑦ ᐆᒪᔪᖅᑕᐅᔪᓐᓇᖅᑐᑦ 
ᑭᓪᓕᖏᓐᓂ.   
 
ᐆᒪᔪᓂᑦ ᐆᒪᔪᕈᓐᓇᓂᕐᒧᑦ ᐱᔪᓐᓇᐅᑏᑦ ᓄᓇᕗᒻᒥ ᐃᓄᐃᑦ ᐊᑖᓂ ᓄᓇᑖᕈᒻᒥᑦ ᐊᖏᕈᒻᒥ ᓴᐳᒻᒥᔭᐅᔪᑦ ᐃᓚᖓ 35 
ᑲᓇᑕᒥ ᐱᖁᔭᕐᔪᐊᒧᑦ ᒪᓕᒐᖅ, 1982 ᐊᒻᒪ ᖁᕙᕆᐊᖅᓯᒪᔪᑦ ᐆᒪᔪᖅᑕᐅᔪᓐᓇᖅᑐᑦ ᐃᓚᓕᐅᑎᔪᓐᓇᖅᑐᑦ ᐃᓄᐃᑦ 
ᐊᒥᓱᕈᕐᐸᓪᓕᐊᓂᖏᓐᓄᑦ ᐱᔭᕆᐊᖃᖅᑕᖏᓐᓂ. ᑭᓯᐊᓂᓕ ᐊᖏᔪᓂᑦ ᖁᕙᕆᐊᕈᑎᑦ ᓂᕿᒃᓴᓄᑦ ᐊᖑᓇᓱᓐᓂᕐᒧᑦ 
ᑖᒃᑯᓄᖓ ᐆᒪᔪᓄᑦ ᐅᔾᔨᕆᔭᐅᓂᐊᖅᑐᑦ ᑲᓇᑕᒥ ᐊᒻᒪ ᓯᓚᕐᔪᐊᒥᑦ.  NWMB-ᑯᑦ ᐃᓱᒪᒋᔭᖃᕆᐊᓖᑦ ᐱᐅᔪᓂᑦ 
ᐱᐅᖏᑦᑐᓂᓪᓗ ᐊᖏᔪᓂᑦ ᖁᕙᕆᐊᕈᑎᑦ ᓯᕗᓂᒃᓴᒥᑦ ᐊᖑᓇᓱᑦᑕᐅᔪᓐᓇᖅᑐᑦ ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ 
ᓄᓇᕗᒻᒥ.  
 
 
ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ ᓄᓇᕗᒻᒥ ᐊᒥᓲᓂᖏᑦ ᓄᓇᕗᑦᐃᓗᖓᓂ ᖃᐅᔨᓴᖅᑕᐅᓯᒪᔪᑦ COSEWIC-
ᑯᓐᓄᑦ ᐊᒻᒪ ᓂᕿᒃᓴᓄᑦ ᐆᒪᔪᖅᑕᐅᔪᓐᓇᖅᑐᑦ ᐃᒪᕐᒥᐅᑕᓂᑦ ᐆᒪᔪᓂᑦ ᖃᐅᔨᓴᖅᑕᐅᑎᐊᖅᑐᑦ ᓯᓚᕐᔪᐊᒥᑦ.. 
COSEWIC ᓇᓗᓇᐃᖅᓯᓯᒪᔪᑦ ᓂᕿᒃᓴᓄᑦ ᐆᒪᔪᖅᑕᐅᔪᓐᓇᖅᑐᓄᑦ ᐊᑦᑕᓇᕈᑎᐅᔪᓐᓇᖅᑐᖅ ᕿᓚᓗᒐᐃᑦ, ᑐᒑᓖᑦ 
ᐊᒻᒪ ᐊᐃᕖᑦ ᓄᓇᕗᒻᒥ. ᐃᓚᒋᐊᕐᓗᒍ, CITES ᐱᔪᓐᓇᐅᑎᓖᑦ ᖃᐅᔨᓴᕐᐸᑦᑕᑦ ᓯᓚᕐᔪᐊᒥᑦ ᓂᐅᕐᕈᑕᐅᕙᑦᑐᓂᑦ 
ᕿᓚᓗᒐᕐᓂᑦ, ᑐᒑᓕᓐᓂᑦ ᐊᒻᒪ ᐊᐃᕕᕐᓂᑦ ᐃᓱᒫᓘᑎᒋᔭᐅᓕᕐᓂᐊᖏᒃᑲᓗᐊᕐᒪᖔᖅ ᐱᐅᖅᓱᐊᓂᕐᖅ ᐱᔾᔪᑎᒋᓪᓗᒍ 
ᓂᐅᕕᐊᖑᖃᑦᑕᕐᓂᖏᓐᓄᑦ ᑲᓇᑕᐅᑉ ᓯᓚᑖᓄᑦ.    
 



ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ ᐊᖑᓇᓱᑦᑕᐅᕙᑦᑐᑦ ᓄᓇᓕᓐᓂ ᐊᐅᔭᒃᑯᑦ ᓇᔪᖅᐸᑦᑕᖏᓐᓂ, ᕿᓯᐊᓂᓕ 
ᐅᐱᕐᖓᓵᒃᑯᑦ ᐊᒻᒪ ᐅᑭᐊᒃᓵᒃᑯᑦ ᐅᑎᖅᑕᖃᑦᑕᑎᓪᓗᒋᑦ ᐃᓗᐊᓂ ᓄᓇᕗᒻᒥ ᐊᓯᖏᓐᓂᓘᓐᓃᑦ (ᓲᕐᓗ. ᓄᓇᕕᒃ, 
ᐊᑯᑭᑦᑐᑦ). NWMB-ᑯᑦ ᐊᔭᐅᖅᓯᒋᐊᕆᐊᓖᑦ ᐱᔭᕇᖅᑕᐅᓗᓂ ᑲᑐᔾᔨᓂᕐᒥᑦ ᐋᖅᑭᒃᓯᓗᑎᑦ ᐊᓯᖏᓐᓂ 
ᐊᕕᑦᑐᖅᓯᒪᔪᓂᑦ, ᐃᓱᒪᒋᔭᖃᓚᐅᖅᑎᓐᓇᒋᑦ TAH ᖁᕙᓯᓐᓂᖏᓐᓂ ᓄᓇᕗᒻᒥ, ᓯᕗᓂᒃᓴᒥᑦ 
ᐊᑲᐅᖏᓕᐅᕈᑎᖃᕐᓂᐊᖏᒻᒪ ᑲᑐᔾᔨᖃᑎᖃᓂᕐᒥᑦ ᐋᖅᑭᑦᑕᐅᔪᓂᑦ.   
 
ᐋᖅᑭᒃᓯᒪᖃᑎᒌᓐᓂᐅᓚᐅᖅᑐᖅ ᑲᑐᔾᔨᓂᕐᒧᑦ ᐃᒪᕐᒥᐅᑕᓂᑦ ᐆᒪᔪᓂᑦ ᐱᐅᔪᒥᑦ ᑕᑯᔭᐅᔪᓐᓇᖅᑐᖅ 
ᐊᐅᓪᓚᑦᑎᖃᑎᒌᓄᑦ ᐊᒻᒪ ᓯᓚᕐᔪᐊᒧᑦ. ᐊᑦᑕᓇᕈᑎᖃᑐᐃᓐᓇᕆᐊᓕᒃ ᐃᑯᕆᑦᑕᐅᓂᖏᓐᓂ ᑖᒃᑯᐊ ᐆᒪᔪᐃᑦ 
ᓴᖅᑭᑎᑦᑎᖏᒃᑯᑎ ᐊᖑᓇᓱᑦᑕᐅᔪᓐᓇᖅᑐᓂᑦ 
 
 
ᐅᖃᐅᔾᔨᒋᐊᖅᑏᑦ:   
ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓂ ᐊᒻᒪ ᐅᑭᐅᑕᖅᑐᒥᑦ – K. ᕕᓱ, P. ᕆᑦᓱᑦ, R. ᓯᑑᕙᑦ  
ᐃᒪᕐᒥᐅᑕᓕᕆᔨᒃᑯᑦ ᐋᑐᕚ – S. ᕋᒻᐴᒡ  
 
 
ᐊᑐᓕᖁᔭᐅᔪᑦ:   
 
1. NWMB-ᑯᑦ ᐃᓱᒪᒋᔭᕆᐊᓕᖏᑦ ᑐᑭᓯᒋᐊᕈᑏᑦ ᐱᑕᖃᖅᑎᑕᐅᔪᑦ SAR 2008/035** ᐊᒻᒪ ᖃᐅᔨᓴᕈᑏᑦ 

ᐸᐃᑉᐹᑦ 2008/025, ᐊᒻᒪᓗᑦᑕᐅᖅ ᓇᓗᓇᐃᖅᑕᐅᓯᒪᔪᓂᑦ ᐊᒥᓲᓂᖏᓐᓂᑦ ᐊᐅᓚᑦᑎᓂᕐᒥᑦ, ᓴᖅᑭᑎᑦᑎᓗᑎᑦ 
ᑎᑎᖅᑲᓂᑦ ᓯᕗᓂᒃᓴᒥᑦ ᐃᓄᓐᓄᑦ ᐅᖃᐅᓯᕆᔭᐅᔪᓐᓇᖅᑐᓂᑦ ᐱᔾᔪᑎᖃᖅᑐᑦ ᓂᕿᒃᓴᐅᓂᐊᖅᑐᓄᑦ 
ᐆᒪᔪᖅᑕᐅᔪᓐᓇᖅᑐᑦ.   

 
2. NWMB-ᑯᑦ ᐊᔭᐅᖅᓯᒋᐊᕐᓗᑎᑦ ᐱᔭᕇᖅᑕᐅᓂᖓ ᑲᑐᔾᔨᓂᕐᒧᑦ ᐋᖅᑭᑦᓯᓂᕐᒥᑦ ᓄᓇᕕᒃᒥᑦ ᐊᒻᒪ ᐊᑯᑭᑦᑐᓂᑦ, 

ᑲᑐᔾᔭᐅᔪᓄᑦ ᕿᓚᓗᒐᐃᑦ, ᑐᒑᓖᑦ ᐊᒻᒪ ᐊᐃᕖᑦ.     
 
 
ᑎᑎᕋᖅᑐᖅ: P. Hᐊᓪ,  ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᐅᓚᑦᑎᔨ, ᐃᒪᕐᒥᐅᑕᓕᕆᔨᒃᑯᑦ ᕕᓂᐸᐃᒃ 
 
 
ᐅᓪᓗᖓ:   11 ᒪᐃ 2009 
 
 
ᐱᖃᓯᐅᑎᓯᒪᔪᑦ:    
 
ᐃᒪᕐᒥᐅᑕᓕᕆᔨᒃᑯᑦ. 2008. ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑯᑦ ᐊᑐᓕᖁᔭᐅᔪᑦ ᓄᓇᕗᒻᒥ ᑑᒑᓕᓐᓂᑦ ᐊᒻᒪ 
ᕿᓚᓗᒐᕐᓂᑦ. DFO Can. Sci. Advis. Sec. Sci. Advis. Rep. 2008/035. ** 
 
ᓯᑑᕙᑦ, R.E.A.  2008.  ᖃᐅᔨᒍᓐᓇᖅᐱᑎᒍᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ ᐊᐃᕕᕐᓄᑦ ᐊᑐᕐᓗᒋᑦ 
ᖃᐅᔨᓴᖅᑕᐅᓯᒪᔪᓂᑦ ᐲᖅᑕᐅᓃᑦ? DFO Can. Sci. Advis. Sec. Res. ᐸᐃᑉᐹᖅ. 2008/025. 
 
 
 
 
 
 
 
 



 
 
** ᓇᓗᓇᐃᕈᑦ: NWMB ᐃᖅᑲᖃᓇᐃᔭᖅᑎᖏᑦ ᓇᓗᓇᐃᖅᓯᓯᒪᔪᑦ ᓄᓇᖑᐊᑎᒍᑦ ᑕᒻᒪᖅᓯᒪᔪᓂᑦ 
ᒫᓐᓇᐅᔪᒥᑦ  SAR 2008/035.  ᐃᒪᕐᒥᐅᑕᓕᕆᔨᒃᑯᑦ ᖁᔭᓐᓇᒦᖅᑐᑦ NWMB-ᑯᓐᓂ ᓇᓗᓴᐃᖅᓯᓂᖏᓐᓄᑦ 
ᑖᒃᑯᓄᖓ ᑕᒻᒪᖅᑕᐅᓯᒪᔪᓂᑦ, ᑐᓂᓯᓂᐊᖅᑐᑦ ᐋᖅᑭᒋᐊᖅᓯᒪᔪᒥᑦ ᒫᓐᓇᐅᔪᒥᑦ ᐸᐃᑉᐹᖅ NWMB-ᑯᓐᓄᑦ 
ᕿᓚᒥᐅᔪᒃᑯᑦ.   
 
 
 


